
«ԿԱՄԱՎՈՐԱԿԱՆ ԳՈՐԾՈՒՆԵՈՒԹՅԱՆ ԼՈՒՍԱԲԱՆՈՒՄ, 

ԶԱՐԳԱՑՈՒՄ ԵՎ ՀԱՆՐԱՅՆԱՑՈՒՄ» 

դրամաշնորհային ծրագիր 

«ՀԿ-ներում կամավորական գործունեության ուսումնասիրություն»

Հեռախոսային հարցում


Ծրագրի ընթացքում իրականացվել է հեռախոսային հարցում: Հարցման նպատակն էր պարզել, թե որքանով է կամավորական գործունեությունը խթանում ՀԿ-ների ընդհանուր զարգացմանը, ծրագրերի իրականացմանը, կամավորների մասնագիտական գիտելիքների խորացմանն ու փորձի ձեռք բերմանը և վերջապես ճշտել, թե արդյոք ՀԿ-ները երբևիցե պետական հիմնարկությունների հետ որևէ խնդիր ունեցել են կապված կամավորական գործունեության հետ:

Հարցումն իրականացվել է Հայաստանում գրանցված և գործող 200 ՀԿ-ների շրջանում: Հարցաթերթիկը բաղկացած էր 7 հարցերից:

1. Ձեր ՀԿ-ում կա՞ն կամավորներ:
Արդյունքում:



196 ՀԿ կամ 98% ունի կամավորներ




4 ՀԿ կամ 2% չունի կամավորներ 

Բոլոր 196 ՀԿ-ներում ներգրավված կամավորների ընդհանուր թիվը կազմում է 13.916, յուրաքանչյուր ՀԿ միջինն ունի 71 կամավոր:

2. Եթե այո, ապա քանի՞ կամավոր:



Արդյունքում:



1) 129 Հկ կամ 64% ունեն ավելի քան  25 կամավոր

2) 42 ՀԿ կամ 21% ունեն 25-100 կամավոր

3) 18 ՀԿ կամ 9% ունեն 100-500 կամավոր

4) 7 ՀԿ կամ 4% ունեն 500 և ավելի կամավոր

5) Եվ միայն 4 ՀԿ կամ 2% չունեն կամավոր

3. Որքանո՞վ է կամավորականությունը խթանում ձեր ՀԿ-ի ընդհանուր գործունեությանը:



Արդյունքում:


1) 2 ՀԿ կամ 1% - ամենևին չի խթանում



2) 17 ՀԿ կամ 9% -  քիչ է խթանում



3) 81 ՀԿ կամ 41% - բավականաչափ խթանում է
4) 96 ՀԿ կամ 49% - մեծապես խթանում է
Արդյունքները ցույց են տալիս, որ կամավորական գործունեությունը չափազանց կարևոր է ՀԿ – ների զարգացման համար:
4. Կամավորմերը մասնակցու՞մ են ՀԿ կողմից իրականացվող ծրագրերին:


Արդյունքում:




196 ՀԿ կամ 98% պատասխանեցին ԱՅՈ



4 ՀԿ կամ 2% պատասխանեցին ՈՉ
5. Ունեցե՞լ է արդյոք ՀԿ-ն որևէ խնդիր պետական մարմինների հետ` իր գործունեության մեջ կամավորներ ներգրավելու համար:

Եթե այո, ապա ո՞ր պետական մարմնի հետ:
Արդյունքում:
1) 178 ՀԿ կամ 88% որևէ խնդիր չեն ունեցել

2) 22 ՀԿ կամ 12% ունեցել են խնդիրներ

ա) 9 ՀԿ կամ 5% (12%-ից) խնդիրներ են ունեցել ՀՀ Սոցիալական  Ապահովագրության Պետական Հիմնադրամի հետ

բ) 7 ՀԿ կամ 4% տարաբնույթ խնդիրներ են ունեցել պետական տարբեր մարմինների հետ

գ) 6 ՀԿ կամ 3% խնդիրներ են ունեցել ՏԻՄ հետ
դ) 178 ՀԿ կամ 88% խնդիրներ չեն ունեցել  
Շատ կարևոր է նշել, որ բոլոր 9 ՀԿ-ներն ունեցել են նմանատիպ խնդիրներ ՀՀ Սոցիալական  Ապահովագրության Պետական Հիմնադրամի հետ: Այն է, ՀԿ-ից պահանջվել է պարտադիր սոց. վճարումներ կատարել կամավորների համար: Արդյունքում շատ ՀԿ-ներ ունենալով մեծ խնդիրներ ներքաշվեցին անհարկի դատական վեճերի մեջ: Մեր կարծիքով ստեղծված իրավիճակը չափազանց վտանգավոր է ՀԿ-ներում կամավորներ ներգրավելու համար:
6. Որքանո՞վ են հանրային աշխատանքները նպաստում կամավորների մասնագիտական հմտությունների, գիտելիքների և փորձի հարստացմանը:
Արդյունքում:
1) 17 ՀԿ կամ 55% - մեծապես նպաստում է 




2) 48 ՀԿ կամ 24% - շատ է նպաստում

3) 41 ՀԿ կամ 21% - քիչ է նպաստում

4) Ոչ մի ՀԿ չպատասխանեց, թե հանրային աշխատանքները նպաստում են կամավորների մասնագիտական հմտությունների, գիտելիքների և փորձի հարստացմանը
7. Քանի՞ վճարվող աշխատակից ունեք ձեր ՀԿ-ում:
Հարցման արդյունքները ցույց տվեցին, որ 200–ից 104 ՀԿ-ներում բացի կամավորներից կան նաև վարձու աշխատողներ: Ընդհանուր առմամբ 104 Հկ-ներում կա 1.456 վարձու աշխատող: Կարևոր է նշել, որ 96 Հկ-ներում ընդհանրապես չկան վարձու աշխատողներ: Այսպիսով  կամավորականությանը խթանելու փոխարեն, եթե պետությունը շարունակի անբարյացակամ վերաբերմունք ցուցաբերել ՀԿ սեկտորի և մասնավորապես կամավորականության ինստիտուտի նկատմամբ, ապա շատ հասարակական կազմակերպություններ, որոնք գործում են միայն կամավորների ջանքերով, կհայտնվեն լուծարման վտանգի առաջ: 
ԱՄՓՈՓՈՒՄ
Ընդհանրացնելով հարցման արդյունքները կարելի է ասել, որ առանց կամավորների շատ հասարակական կազմակերպություններ ուղղակի կդադարեն գործել, իսկ որոշներն էլ մեծ խնդիրներ կունենան իրենց հետագա գործունեության ընթացքում: 
ՀԿ-ներն իրենց գործունեությամբ խթանում են ժողովրդավարության և քաղաքացիական հասարակության հաստատմանը Հայաստանում: Կամավորականությունը հնարավորություն է ընձեռում հարյուրավոր մարդկանց ձեռք բերել հետագա մասնագիտական առաջընթացի համար անհրաժեշտ մասնագիտակամ հմտություններ և փորձ: Շատ Հկ-ներ ունեն նաև վճարովի աշխատակիցներ: Այսպես շատերն աշխատելով հասարակական կազմակերպություններում ֆինանսապես ապահովում են իրենց ընտանիքները:
Դժբախտաբար Հայաստանի տարբեր մասերում նկատելի են դարձել ՀԿ սեկտորին ահաբեկող գործողություններ: Եվ ամենավտանգավորն այն է, որ ՀՀ Սոցիալական  Ապահովագրության Պետական Հիմնադրամը պահանջում է ՀԿ-ներից վճարումներ կատարել կամավորների համար: Տարաբնույթ դատական գործերը հասարակական կազմակերպությունների և հիմնադրամի միջև խոսում են այդ մասին: 

Այժմ կամավորական գործունեությունը լայնորեն հանրայնացված չէ և հասարակության գերակշիռ մասը չգիտի թե ինչ է այն իրենից ներկայացնում: Այս իրադրությունը վտանգ է ներկայացնում կամավորական շարժման և ՀԿ սեկտորի համար:

ՀԿ դաշտի բնականոն զարգացման համար չափազանց կարևոր է կամավորականության խթանումը, ինչին կարելի է հասնել միայն համապատասխան օրենսդրության մշակմամբ, ինչպես նաև կամավորական գործունեության լուսաբանմամբ, զարգացմամբ և հանրայնացմամբ: 






